
Peyama Partiya Azadî Ya Kurdî Li Sûriya  
Birayê hêja û birêz Mistefa hicrî 
Sekreterê partiya Demukrata Kurdistana Îranê 
Birayên hêja, endamên Polîtbîro û komîteya Navendî 
Biraderên hêja, endamên kongirê çardemîn 
Rêz û silavên germ li we bin 
Berî hemû tiştî, em sipasiya we dikin, li ser wê vexwendina ku 
ji partiya me re hatibû rêkirin, bi boneya kongira çardemîn ya 
partiya we ya xebatkar û em ji aliyê xwe ve vê derfetê bi 
dilgermî werdigirin, da bi navê komîteya sereke ya partiya xwe 
– Partiya Azadî ya Kurdî li Sûriyê- û hemû endamên wê û her 
weha bi navê alîgirên partiyê, rêz û silavên xwe, ji we û 
hevalên têkoşer û pêşmergeyên qehreman, endamên partiya 
we re birê kin, tev hêviyên serkevtinê ji gongira we re Hêvîdar 
dikin. 
Birayên hêja! 
Diyare ku gongirê we di çarçoveya hin nîrên aloz de tê 
girêdan, çi li ser asta herêmê an ya navnetewî de bin û di 
hembêza bûyer û pêvajoyên girîng de dest bi kar dike û ew jî 
wê stûbariyê dide ser kar û xebata kongirê, da rahêje erk û 
pêdiviyên qonaxê û rêça lehing û qehremanên mîna nemiran: 
QAZÎ, QASIMLO, ŞEREFKENDÎ, û bi hezaran hevalên wan 
bişopîne, çimkî em dizanin ku partiya we, partiya nemir û 
têkoşeran e, ji ber wê jî, em di wê baweriyê de ne ku hûn cihê 
hêviya gelê xwe ne û wê ala xebatê di destên we de bilind û 
serfiraz bimîne ta bigihîjine armancên ku bi xwîna nemiran 
hatibûn xemilandin, û hûnê karibin tîrêjên azadiyê li ser 
bingeha demokrasî û federalîzmê, bi hevkarî û piştgiriya miletê 
kurd yê xeabtkar, di asoyên Kurdistanê de bineqşînin, çimkî 
sermayên azadiyê miltin û miletê me jî tucarî xwe ji rêça 
azadiyê nade alî. 
Birayên hêja! 

Em wek Partiya Azadî, armanca wê ew e ku miletê kurd, li 
Rojavayê Kurdistanê, di bin bandora pirojeyên tunekirin û 
nijadperestiyê de rizgar be, piştgiriya xwe ji kar û xebata we re 
nîşan dike û her weha, mafê miletê kurd li Rojhilatê 
Kurdistanê, di hembêza mafê çarenûs de dinirxîne û alîkî din 
ve jî pirojeyên rijîma Îranê yên ku li ser tunekirina pirsa kurd û 
hemû miletên Îranî, bi rêya girtin û kuştin û bidarvekirinan tên 
domandin, şermezar û pirotesto dike. 
Cardin, em piştgirên ji têkoşîna azadiya kurd re, rêz û silavan 
bo we dubare dikin û çav li rê ne ku kongira we serkeftî be û 
bi hêvîne ku birayên we sûdeyê bidin pêşketina têkiliyên di 
navbera bizava rizgarîxwaziya kurd de û ji wan jî têkiliyên di 
navbera partiya me û ya we de. 
Hûn bimînin di xweşiyê de 

03.07.2008 
Komîta Polîtbîro 

Ya Partiya Azadî ya kurd li Sûriyê 
 

*** 
 

Peyama PARTİYA DEMOKRATA PÊŞVERÛ Ya 
KURD Lİ SÛRİYA  

Hejmar: taybet 
Bervar.5.8/.2008 
Komîteya amadekar ya kongireya 14’mîn ya PDKÎ 
Xebatkar û tekoşerên hêja, endamên kongirê.. 
Berêz: kak Mistefa Hicrî, Sekreterê Giştî.. 
Silavên germ bo we tevan: 
Bi navê xwe û bi navê Partiya Demokrata Pêşverû ya Kurd li 
Sûriyê, em bi dilgermî kongireya 14’mîn ya partiya we, Partiya 
Demokrat a Kurdistana Îranê, pîroz dikin û serkevtinê ji 
kongireya we re dixwazim û hêvîdarim ku ev kongireya we 

bibe qonaxek mezin ji bo: pêşvebirina kar û xebata we di 
hemû warên: siyasî, rêxistinî, rewşenbîrî, ragihandinî.. de û ji 
bo xurtkirina rola we di nav miletê Kurd li Kurdistana Îranê de.. 
Her wiha em hêvîdar in ku partiya we ya bira, bikare bi biryar 
û pêşniyarên girîng derkeve ku xebata we ber bi pêşve bibe û 
aloziyên ku hene bi xurtî çareser bike û rê veke li ber pêkanîna 
yekîtiya tevgera Kurdî li Kurdistana Îran bi taybet û ya 
nîştimanî li Îran bi giştî, ji bo avakirina rejîmek demokratîk û 
bidestxistina mafê miletê Kurd yê netewî û demokratîk.. 
Di dawiyê de carek din em we tevan pîroz dikin û hêviya 
xurtkirina wan pêwendiyên dîrokî û biratî dikin ku di navbera 
her du partiyên me yên bira de hene.. 
Serkevtin bo kongireya 14’mîn ya partiya we 
Hemîd Derwîş Sekreterê Giştî yê Partiya Demokrata Pêşverî 
Kurdî li Sûriyê 

Peyama Partiya Yekîtiya Kurd Li Sûriya 
Birayê têkoşer birêz Mistefa Hicrî Sekreterê Giştî yê Partiya 
Demukrata Kurdistana Îranê, Birayên têkoşer endamên 
Deftera Siyasî, 
Spasiya we dikin, bo nameya ku we arasteyê me kiriye, ji bo 
lidarxistina kongireyê we ya çardehemîn, ya partiya hevkar. 
Bi vê helkefta girîng, em pîrozbahiyê li tevahiya endamên 
kongire dikin û daxwaza serkeftin ji kongirê dikin, di kar û erkê 
xwe de. 
Birayên hêja, kongireya we di rewşeka herêmî û navdewletî ya 
gellek girîng de tê lidarxistin, ji ber ku rejîma meleyan 
çareserkirina pirsa neteweyî li Îranê ret dike û azadiyên 
takekesî û giştî û mafê mirovan binpê dike, digel destêwerdana 
kar û barên navxweyî yên dewletên cîran û yên herêmê û 
herwiha hewildana wê ji bo bibe dewleteka xwedî çekên etomî, 
ji aliyê herêmî û navdewletî ve, nema tê qebûlkirin, ev yek jî, 
tirsê ne tenê li ser dewletên cîran û yên herêmê dirust dike, lê 

belê li ser aştiya cîhanê jî, lewra civata navdewletî vê yekê ret 
dike. 
Di vê rewşa han de, win kongireya xwe li dardixînin, kongireya 
partiya ku, me naskiriye, xebatên xwe yên Kurdistanî û bi 
şehîdên xwe yên nemir wek Pêşewa Qazî Mihemed, Dr. 
Ebdulrehman Qasmilo û Dr. Şerefkendî, ev şehîdan ne tenê 
sembolên we ne, lê belê yên me hemûyan in. 
Em di vê baweriyê de ne ku hûn wan kelem û tengahiyên li 
pêş pêvajoya xebata xwe ji holê rakin û hûn dê bikaribin biryar 
û rênemayên bixenger bo pêşvebirina xebata xwe di vê dema 
niha de û her wisa bihêzkirina partiya xwe. 
Hevalno, endamên kongirê,  Em li benda wê yekê ne ku 
kongireya we biryara handana tevgera Kurdistanî bide, bo ku 
kongireyekî kurdistanî lidarxîne, ji bo dîtina çarçoveyekê ji 
hêzên Kurdistanî re, pişt bi nêhrîneka hevbeş li ser pirsên 
kurdistanî girê bide, ji bo ku bibe lêvegerek û nûneryatiya gelê 
Kurdistanê bike, di meydanên herêmî û navdewletî de. Birano, 
partiya me Partiya Yekîtiya Kurd li Sûriya, di wê baweriyê de 
ye ku doza Kurd li Sûriyayê ne tenê mafên welatî ne, lê belê 
doza xake jî, ji ber ku Bakurê Sûriya parçeyeke ji Kurdistana 
hatî parçekirin, her wisa xebat dikin ji bo ku Sûriye bibe 
dewletekî demokrat û ne navendî û tê de doza kurdî were 
çareserkirin û deverên kurdan bibe yekeyeka îdarî, kurd li 
deverên xwe, bibin xwedî desthilata teşrî, û tenfîzî û dadgehî û 
li gor rêjeya gel, di hikumeta navendî de pişkdar be. 
Birano, em hewl didin bo pêkanîna peywendiyên herî baş, di 
navbera herdu partiyan me de û cardin serkeftinê bo kongirê 
we dixwazin. 

Lîjneya Siyasî ya 
Partiya Yekîtî Ya Kurd li Sûriya 

Peyama PARTİYA DEMOKRATA KURDİSTAN- 
BAKUR  

Ji bo Deftera Siyasî ya Partiya Demokrata Kurdistana Îranê 
Silavên germ û birayane 
Em PDK-Bakur, pir bi dilgermî pîrozbahiya girêdana 14’mîn 
Kongireya we dikin. Em hêvîdarin Kongireya we bi biryarên baş 
ji bo Kurd û welatê me Kurdistan bi serkevtin dawî bi 
kongireya xwe bîne. Di heman demê de em hêvîdarin ku hûn 
bi berpirsiyariyê ev rewşa nexweş ya ku bi ser bizava Kurd 
hatiye ji nakokî û ji lihevnekirinê helsengînin û bi ser wan de 
zal bibin û bibin rênîşander ji bo parçeyên din yê Kurdistanê jî. 
Îro derfetek başe ku bi kêfxweşî em dikarin bibînin ku li hîç 
parçeyekî Kurdistanê, zemînî şerê navxweyî nemaye. Li hîç 
parçeyek Kurd şerê hevdu nakin -Her çend pêwendiyên me 
hemûyan germ jî nebe- eva başe ji bo lihevnêzîkbûn û bihevre 
karkirinê. Em PDK-Bakur bi başî li wî rewşê dinêrin û hizir dikin 
ku Rojhilata Navîn li ber guhartinên mezin de ye. Pêwîst e em 
Kurd bi hemû hêza xwe ji bo wê demê amade bibin û bikaribin 
bi hevre nakokî û kêmasiyên xwe çareser bikin. Da em hem ji 
bo miletê Kurd jî ji bona hêzên navneteweyî bibin cihê bawerî 
û hêvîya tevaya Kurdistaniyan. Ji bo wê çendê dema nêzîkbûn 
û bihevre karkirina hemû hêz û partiyên Kurdistanê li hemû 
parçeyên welatê me hatiye ji bo danîna stratejiyek hevpar a 
Kurdistanî li ser prensîpên realîst. Her wiha, divê hemû hêzên 
Kurdistan mil bi mil ji bo berjewendiya giştî ya miletê Kurd 
têbikoşin û ji bona vî jî konseptekî hevbeş pêk bînin. Ji ber ku 
tevaya dijmin û xêrnexwazên miletê me bi hemû hêz û teqeta 
xwe dikevin pêşiya xebata rewa ya miletê me. Em hêvîdarin ku 
kongireya we bi serketî dawî bi karên xwe bîne û bibe xala 
destpêkirinek nû di asta rûdan û pêşhatên herêmî de. 
Bijî Kurd û Kurdistan 

PDK-Bakur - Komîteya Rêveber 

Peyama Civata Çandî Û Sivîl Ya Kurdên Xorasanê  
Hevalên hêja! 
Digel silavan. 
Civata Çandî û Sivîl a Kurdên Xorasanê lidarxistina çardehemîn 
Kongreya PDKÎ bi dil û can ji rêberî û hemû endam û alîgirên 
wê partiyê pîroz dike. 
Kongreya Partiya we di rewşekê de birêve diçe ku Îran û 
devera Rojhilata Navîn di halê guhartinên mezin de ye ku 
dikare mizgînîderê cihgirkirina demokrasiya nûjen be bi 
taybetmendiyên nû ên cîhanî di Îran û herêma Kurdistanê de. 
Ji ber ku partiya me herdem xwe li gor rewşên rojavê cîhanê 
nîşan daye, eva bi xwe dikare weke çirayeke ronî ji bo gelê 
Kurd û Kurdistanê biçiriske û şanaziyên mezintir ji bo neteweya 
Kurd bidest bixe.  
Her wekî ku kurd di cîbicîkirina desthilata siyasî di welatê Îraqê 
de rola eslî û gellek girîng di avakirin û cigirkirina demokrasiyê 
di wî welatî de dilîzin. Kurdên Îranê û nemaze PDKÎ bi lêzanîna 
hewce û rêveberîkirina jêhati, ji rêya Kongreya Neteweyên 
Îrana Federal ve dikare vê pêvajoyê li Îranê bigehîne encamê. 
PDKÎ di heyamê van 62 salên xebat û têkoşîna xwe de avraz û 
nişîvên zaf derbaz kirine û hertim karî ye bi payedarî û xebata 
bêrawestiyan pêvajoya xwestekên rewa û berheq ên neteweya 
kurd bidomîne. Em hêvêdar in ku çarde hemîn kongreya 
partiya me pirr dewlemend be û deskevtên mezin û girîng û 
jêhatî ji bo gelê Kurd bigire û em ji bo we hêviya serkevtinên 
bêtir dikin.  

Civata Çendî û Sivîl a Kurdên Xorasanê 
Îngilîstan, London, 10’ê Tîrmeha 2008 

Peyama Rêkeftina Demokratîk Ya Kurdên Sûriyê 
Ji bo Kongira çardemîn ya Partiya Demokrata Kurdistana Îranê 
Berêzan Kadir û endam û beşdarvanên Kongirê 
Îro di cîhanê de gellek guhertin û pêşveçûnên girîng çêdibin li 
ser hemû astên teknolojî û şoreşa enternetî û pêwendiyan, 
yanî em îro di serdema gilobalîzmê de dijîn û ev hemû bandorê 
xwe li ser herêma Rojhilata Navîn dike ê ku pêşveçînên girîng 
dijî û bi taybet di deh salên dawî de yê ku berdewamin heta 
roja îro de, bi taybet di warên siyasî û bihevçûna fikrî û çandî 
de, ev jî diyar dibe bi şêweyên rejîm û şepolên kilasîk û 
muhafizekar û şerê guhertin û hêzên demokrat û pêşverû 
dikin. Yê ku tekoşîn û xebat ji bo guhartina dikin û dixwazin 
gelê xwe bigihînin qonaxa azadî û rizgarî. Rejîma Îslamî li 
Îranê yek ji wan rejîman e ku astengan li pêş guhertina 
derdixin û li dijî azadî û rizgarî û berjewendiya gelin û temsîla 
fikrên şimûlî û isûlî dikin. 
Hûn Partiya Demokrata Kurdistana Îranê, Kongireya xwe li dar 
dixin, divê pêvajo û qonaxa dîrokî de û hûn beramberî rejîma 
Îslamî li Îran xebat û tekoşîn dikin, em bi hêvî û bawerin ku 
partiya we wê bikaribe bigehe biryar û pirojeyên siyasî û bi van 
biryaran hûnê karibin li hember rejîma Îranê bisekinin. Partiya 
we tê naskirin bi dîroka xwe ya demdirêj, ji Komara Kurdistanê 
heta şehîd Dr. Ebdulrehman Qasimlo, Şerefkendî, wek partiya 
şehîdan heta dema îro bi xebat û tekoşîn doza gelê Kurd dike 
û bi hezaran şehîd û qurbanîdan li hember hemû curên astengî 
û zor û zehmet, lê belê Partiya Demokrata Kurdistanê li ber 
xwe da bi îrade û hêzên mezin, baweriya me ev e ku hûn 
dikarin hêviyên gelên Kurdistana Rojhilat bi cih pêk bînin. 
Em wek Rêkeftina Demokratîk ya Kurd li Sûriya, Partiya 
Demokrata Kurdistana Îranê û serokatiya wê û hemû kadro û 
endaman pîroz dikin, li ser xebat û berdewamiya tekoşînê ji bo 
rizgarî û bidestxistina mafên gelê Kurd li Rojhilatê Kurdistanê. 

Ji Kongireya we re ya bi rûmet û partiya we ya dîrokî serkevtin 
û serfirazî dixwazin. 
Silav û rêz 

Kordînasiyona Rêkevtina Demokratîk ya Kurd li Sûriyê 
 

*** 
 

Peyama Seroka Buroya Kurdî ya Pêwendî û 
Agahdariyê Li Brukselê  

Bruksel, 09.06.2008 
Mîrza Xusro Ebdullahî 
Berpirsiyarê Buroya pêwendiyên navneteweyî yê Partiya 
Demokrat a Kurdistana Îranê- Parîs 
Hevalê hêja Xusro! 
Gelek spas ji bo vexwendina kongireya 14’emîn a partiya we. 
Em we ji dil pîroz dikin û di xebata we ya zor û giranbuha ji bo 
gelê Kurd serfiraziyê hêvî dikin. 
Em dizanin ku rê hîn li ber me Kurdan dûr û dirêj e û ku bi 
tenê bi vîzyon û bîneke fireh emê karibin rojekê bigihêjin 
mafên xwe. Guhertinên cîhanî yên ku îro gelek zû dibin, 
şandek in ji Kurdan re, ji bo ku ew wan ji tenêtiyê dûr dixin û 
dehf didin navenda cîhanê. Loma, divê ku em jî xwe hinek 
biguherînin û li gora cîhana nuh bilivin. Em bawer dikin ku 
Partiya we ev tişt baş têgihîştiye û xebata xwe di vê çarçevê 
de dajo. 
Tevî gelek silavan, 

Pervîn Cemîl 
Seroka Buroya Kurdî ya Pêwendî û Agahdariyê 

Bruksel 

Peyama Enistîtuya Kurdî ya Brukselê Ji Bo 
Kongreya 14’hem A PDKÎ 

Xusro Ebdullahî 
Berpirsiyarê Buroya pêwendiyên navneteweyî yê PDK-Î 
Min vexwendina we ya ji bo Civîna Giştî ya PDK-Î stend. Ez ji 
dil pîroz û serfiraziyê ji we re hêvî dikim. Rêzdarên hêja, 
berpirsiyar û endamên PDK-Î û beşdarên bi rûmet, min gelekî 
dixwest di vê roja qedirbilind de beşdarî vê civîna we ya giştî 
bikim. Lê mixabin ezê nikaribim. Pirr xemgîn im. 
Her çende nikarim beşdar bibim jî, dilê min bi we re ye û ji we 
re mezintirîn serketin hêvî dikim. 
Weke birayekî we yê piçûk û saziyeke Kurdistanî ji Civîna we 
ya Giştî hêvî dikim ku hun her derfetê xwe ji bo yekbûnê pêk 
bînin. Ez û Enistîtuya Kurdî ya Brukselê her tim di xizmeta 
Kurdistaniyan de ne. Eger tiştek hebe û li me bikeve, di 
çarçewa derfetên xwe de, ser seran ser çavan pêk tînin. 

Derwêş Mihemed. FERHO 
Serokê Enstituya Kurdî ya Brukselê 

Bruksel, 08.06.2008 
 

*** 
 

Peyama Serokatiya Partita Maf û Azadiyan 
HAK-PAR  

Bayê ku ev 20 sal e dinyayê ber bi guhartinê ve diherikîne, 
bûye baxoz û hemê statukoyên Rojhilata Navîn dihejîne. Ew 
statukoyên ku bi sedan sal e gelê me di bin zilma wan de 
dinale, terrk lêketiye û li ber hilweşandinê ne. Gelê me yê li 
Başûrê Kurdistanê êdî di rewşek azad de ye û ji nû ve pêşeroja 
xwe ava dike. Tekoşîna azadî û rizgariyê, li Bakûr û Rojavayê 
Kurdistanê jî bênavber dom dike. Tekoşîna gelê me yê 

Kurdistanê ku bi dehan sal e li dijî rejîma hov û dagirker 
didome, ji bo hemû perçeyên din bûye labaratuwareke 
bêhempa û berhemdar. Ew agirê azadî û serxwebûnê ku li 
meydana Çarçirayê hatibû vêxistin, hê jî şewqa xwe li çiyayên 
Kurdistanê belav dike. 
Îro jî tekoşîna azadiya Gelê Kurd di rê û şopa ku ji aliyê 
şehîdên nemir Qazî Mihemed, Qasimlo, Şerefkendî û şehîdên 
din yên Kurdistanê ve hatiye vekirin, tê meşandin û yadên wan 
e ku hêz dide me û riya me ronî dike. Em li ser wê baweriyê ne 
ku dê tekoşîna azadiyê ya li Rojhilatê welatê me, bi rêberî û 
pêşengiya Partiya Demokrata Kurdistana Îranê bi serkeve. 
Em bi navê endam û birêveberên Partiya Maf û Azadiyan bi rêz 
û hurmet silav li beşdarên Komcivîna Partiya Demokrata 
Kurdistana Îranê dikin û ji Komcivînê re serkevtin hêvî dikim. 
Em hêvîdar in ku dê Komcivîna 14’an ya Partiya Demokrata 
Kurdistana Îran di nav yekîtî û yekdengiyê de bi serkevtî 
derbas bibe û bi hêzeke xurt û rêkeftî di riya şehîdên nemir de 
ber bi azadiyê ve bimeşe. 
Ligel rêz û silavên biratî. 
Bijî yekîtî û hevkariya Gelê Kurd 

Serokatiya Partita Maf û Azadiyan-HAK-PAR 
Amed-Bakûrê Kurdistanê 



ôäbØóàbäóÜóiàóèò†Šaíš@õò‹äüØ@ça‹Žï÷@ôäbn†ŠíØ@ôma‹ØíáŽî†@ôiïy@ô@

 

 ١٦٦

Peyama Desteya Reveber ya Komela Nivîskarên 
Kurd li Amedê 

Rêzdar Mustafa Hicrî 
Sekreterî Giştî Yê Partîya Demokrat a Kurdîstana Îranê 
Endamên Payeberz Yên Rêveberiya Navendî 
Dostên Qedirgiran; 
Ji payîtextê weletê perçebûyî ji Amedê, bi hestên herî nazenîn, 
14emîn Kongra Partiya Demokrat a Kurdistana İranê  bi tevahî li 
Gelê Kurd, bi taybetî li Kurdên Kurdistana Îranê  piroz be. 
Bi hêviya  ku ev Kongre bibe detpêka bicîhkirina pergelake 
demokratîk li Îran û herweha cibicîkirina serxwebûn û azadiya 
Kurdistana Îranê… 
Em di tevger û kesayeta we ya tekoşer û bexwedêr de peyrewiya 
xewna Qadî Muhammed dibînin. 
Bi germtirîn silavên birayene re… 
 

Desteya Reveber ya Komela Nivîskarên Kurd li Amedê 
Amed 01/09/2008 

Peyama Desteya Reveber ya 
 Komela Nivîskarên Kurd li Amedê 

 
Rêzdar Mustafa Hicrî 
Sekreterî Giştî Yê Partîya Demokrat a Kurdîstana Îranê 
Endamên Payeberz Yên Rêveberiya Navendî 
Dostên Qedirgiran; 
Ji payîtextê weletê perçebûyî ji Amedê, bi hestên herî 
nazenîn, 14emîn Kongra Partiya Demokrat a Kurdistana 
İranê  bi tevahî li Gelê Kurd, bi taybetî li Kurdên 
Kurdistana Îranê  piroz be. 
Bi hêviya  ku ev Kongre bibe detpêka bicîhkirina pergelake 
demokratîk li Îran û herweha cibicîkirina serxwebûn û 
azadiya Kurdistana Îranê… 
Em di tevger û kesayeta we ya tekoşer û bexwedêr de 
peyrewiya xewna Qadî Muhammed dibînin. 
Bi germtirîn silavên birayene re… 
 

Desteya Reveber ya Komela Nivîskarên Kurd li Amedê 
Amed 01/09/2008 

Peyama Kemal Burkay  
Hevalên Delal, 
Hêvî û daxwaz dikim ku Kongira we ya 14’an bi serkevtin 
derbaz be, ji bo karên partiya we û ji bo azadiya gel û welat 
biryarên delal bistîne. 
Ji hemû beşdarên Kongirê û hemû hevalên delal yê PDK Îranê 
ra silavên germ. 

Kemal Burkay 
29 Hezîran a 2008 

Stokholm 
 

*** 
Peyama Arjen Arî  

Rézdar Mustafa Hicrî Sekreterî Giştî Yé Partîya Demokrat a 
Kurdîstana Îrané 
Endamén Payeberz Yén Réveberiya Navendî, Dostén Héja; 
Di demeke néz de, bi coşeke mezin we  63yemîn salvegara 
damezrandina Partiya Demokrat a Îrané pîroz kir. Bi héviya 
dahtûyeke  temen hezar sal, liserpémayîna ta ebed! 
Weke kurdekî, ji payîtexté weleté perçebûyî ji Amedé, bi hestén herî 
nazenîn 14emîn Kongra Partiya Demokrat a Kurdistana İrané  bi 
tevahî li Gelé Kurd, bi taybetî li Kurdén Kurdistana Îrané  piroz 
dikim. Bi hévî û omîdewar im, ku ev Kongre bibe péngava 
bicîhkirina pergelake demokratîk li Îran û herweha cibicîkirina 
serxwebûn û azadiya Kurdistana Îrané… 
Ez di tevger û kesayeta we ya tekoşer û bexwedér de peyrewiya 
xewna Qadî Muhammed dibînim. 
Bi germtirîn silavén birayene re… 

Arjen Arî 
Şair 

Amed 01/09/2008/ 

Peyama Seroka Hînbûnê  
Birêz Xosro Ebdullahî 
Berpirsiyarê buroya peywendiyên navneteweyî 
Yê Partiya Demokrat a Kurdistana Îranê 
Xwîşk û birayên hêja! 
Ez gelek şa û bextewer im ku yek ji partiyên me yên neteweyî 
û qedîm, Partiya Demokrat a Kurdistana Îranê, di van rojan da 
kongireya xwe ya çardemîn pêk tîne. 
Sed heyf û mixabin ku ji tengbûna zeman û derfetan ez 
nikarim beşdarî kongireya we ya nirxbilind bibim. 
Ez dê gelek dilxweş bim, ku hûn vê peyama min a nacîzane 
wek nîşaneya bi we ra parvekirina coş û heyecanê bipejirînin. 
Bi van hestan kongireya we ya bilind û hemû beşdarên wê yên 
hêja ji dil û can silav dikim. 
Rêzdaran, 
Neteweya me bi giştî di nava pêvajoyeke zîz da ye. Nemaze di 
van salên dawî da di warê netewebûn û bihêzbûnê da 
serketinên girîng hatin bidestxistin. 
Lê divê em ji bîr nekin ku ji çaran sêyên welatê me hîn di bin 
nîrên dewletên dagirker da dinale. 
Xurtkirina hestên neteweyî û avakirina yekîtiyeke misoger, wek 
peywir ji her demê bêhtir li pêş me ye, ku Partiya Demokrat a 
Kurdistana Îranê, jiyeke dirêj terxan kiriye ji bo vê peywira 
giranbiha. 
Mîna parçeyên din ên welatê me, Rojhilatê Kurdistanê jî di 
pêşengiya partiya we da gelek ewladên xwe şehîd daye ji bo 
vê rêya pîroz. Bîranînên Pêşewa Qazî Mihemed, pakrewan Dr. 
Ebdulrehman Qasimlo û Dr. Sadiq Şerefkendî, zindîtir in ji 
heman demê û ronahiyê didin rêya me ji bo gihîştina 
armancên mezin. 
Ez serbilind im bi neteweya Kurd, hêviya min bihêztir e, ji 
hemû deman ku kongireya we dê bikare biryarên pêwîst 

werbigire û hemû gelên me yên li rojhilatê welêt hilîne bin 
sîwana xwe û ji nû ve xwe ava bike, li ser xîmên xwe yên 
dîrokî. 
Bi hestên ji dil, biserketinê dixwazim ji kongireya we ya hêja 
ra. 
Digel rêz û silavan 
 

Aso Agace, Seroka Hînbûnê 
Berlîn, 17.06.2008 

 
*** 

 
Peyama Dr. Tosinê Reşîd  

Kongreya XIV, ya Hizba Dêmokrata Kurdistanî Îran, Kongreya 
“Çareseriyê” bi dil û can pîroz dikim. Li Rojhilata Navîn 
guhastinên mezin pêk tên û raste-rasî tesîra xwe ser çarenûsa 
gelê Kurd. Di van şertan de pêvîstiya gel bêtir bi rêberiya Hizbî 
Dêmokratî Kurdistanî Îran heye, rêxistina ku bêtirî 60 salî 
pêşengiya gelê Rojhilata Kurdistanê kiriye. 
Perçebûn gel bêhêvî dike. Hêvîdar im Kongra XIV, Kongra 
“Çareseriyê” bibe kongra yekîtiyê, kongra bihêzkirina cêrgên 
Hizbî Dêmokratî Kurdistanî Îran, kongra rênîş ji bo çareseriya 
pirsa Kurd. Bijî Hizbî Dêmokratî Kurdistanî Îran! Bijî Azadiya 
Gelê Kurd!  

Dr. Tosinê Reşîd 

Peyama çend Lavên Devera Urmiyê 
zor be rez u xodan qeder endamen reberayetiya pdki u lejneya 
bereve ber ya kongera  14e ! 
silav u hormet je vere em heviya serkevtene je boo ve u 
kongera14e dexazin  
amade booyen berez!  
kongera 14e ya pdki de haleke de te gerten ko rejima irane 
zedeter le heme jaran le ben zext u guvasha emrika u yeketiya 
evropa u be geshti  
donyaya nav neteveyi daye be tavanen dest jere geheshten be 
cheken kom koj u ben pe kerena mafe merov u tepe ser 
kerena gelen azadi xwaz u … u le aliye den le nava velat ji be 
hevl u xabata gelen bendest yen irane u yek je van gele kord 
boo 
 jehgir kerena demokrasi u be dest ve inana mafen seretayi u 
insani toshi ters u dele ravke booye u grten u eadama lavan u 
xondkaran u mamostaya de isal de geheshte asteke heri zor , 
le gelen irane be tekrayi u gele kord be xasmani boo gehishten 
be azadiye be hevi neboone u eadam u bend kerena lavan u 
mamostayan u xebat kara ne kari gelen iran chav tersiyayi be 
ket,u gele kurd zede ter le gelen den de bereya deji rejime de 
vestiyaye u de  ve reye de nerxeki heri boha anko qorbani 
kerena bashterin u xebatkar terin kesen xwe, 
le nehe de ve qonagha nehe de xelke kordistane be avayeke 
lezgin chav le reya kongera 14 e ne u hevi daren ko ev 
kongereye bekare gorankariye berchav u hevce  de bername  
u  esasname u cora xebata pdki de cheket, em be korti parek 
le van teshten ko me baveri heye nehatine keren yan be 
qosori hatine keren:  
1_diyar kerena shevazeke  xebata no u karteker  le deji rejima 
irane be berchav gertena   egera deste verdan  u heresha 
leshkeri ya  emrika u velaten derve . 

2_xebata teshkilata pdki zor levaze u tene be belav kerena 
terakt u cd yan xolase booye ev ji de rojen taybeti de,modern 
kerenu be roj kerena shevaza teblighate , xelke be tekrayi 
laven xondkar nekaren rojname u govar u … pdki be binen u 
bexonen tene be reya internete nebe ko ev ji zaf keshen ve 
hene u pareke kem le xelke dest perageheshten be internete 
heye. 
3_hozora peshmerge de nava xelke kordistane teshtki peviste 
ko heta nehe boshatiyek zaf chekeriye u be goman henek 
partiyen den dexazen ve booshatiye be heboona xwe de nava 
kordistane de teji ken, hatena kader u peshmergen je hati boo 
nav axa kordistane de kare hem ve boshatiye teji beket u hem 
teshkilata nav xoo be hez beket u ger u tenek zedeter bed eve 
teshkilate u laven shoreshger. 
4_sansora xeberi ko de nav ragehandena pdki de heye le 
hember partiyen den behe rakeren yan kem reng keren,boo 
nemone shehid boona 3 peshmergen pdk_i le 23e gelaveja isal 
ko peshter de nav refen pdki de boon le che ragehandenen 
pdki de nehat bas keren u zor be tefavet jee r der baz boon. 
5_gertene pasha siyaseteke nerm u osoli le hember ev 
berayen le pdki joda booy vek: ve hevl dan boo zaverendena 
dobareya van boo nav partiya pdki deu eger her chenebe 
peyda kerena mekanizmeke boo tehemol kerena hev do u 
pekeve shol keren de bereyeke de.  
6_pdki nekariye heta nehe veko hevce heye de nav xelke 
dervey velat veko evropa u ciyen den nefoze be ket u le 
heboona van estefade be ket , 
be hez kerena defteren nonerayetiya pdki le derveyi velat ko 
be Karen peyvendiyen xwe tevi xelke kord le derveyi velat 
zedeter u bashter beket ko bekaren le heboona xelke boo 
chekerena hereketen mezen veki re pivan u…  

7_cheboona bereyeke partiyen kord le rojhelata kordistane de   
de qonagha nehe de  hevceyiyek heri mezene,hevl dan boo 
che kerena bereyeki kordi be cedi. 
Ser keve tevgera gele kurd boo be dest ve inana mafen 
revayen xwe . 
Ser kevti be kongera 14e. 

Chend laven devera urmiye. 

